qé té marrin ato bekime [t& tempullit]”
(Tomas S. Monson, “Tempulli i Shenjté
— Njé Fener pér Botén”, Liahona, maj
2011, f. 92).

Monedha dy-paundéshe e Mbretéri-
sé sé Bashkuar, ka té gdhendur né ané
t& saj, “Duke Qéndruar mbi Shpatullat
e Gjigantéve”. Kur mendoj pér paraar-
dhésit tané t& mrekullueshém pio-
nieré, ndiej se #é gjithé ne jemi duke
géndruar mbi shpatullat e gjigantéve.

Megjithése késhilla erdhi nga njé
letér e Robert Harrisit, uné besoj se pa-
raardhés té panumért do t'i dérgonin té
njéjtin mesazh fémijéve dhe nipérve e
mbesave té tyre: S€ pari, ne nuk duhet
t'i harrojmé pérvojat qé kemi pasur né
tempull dhe nuk duhet t& harrojmé
premtimet dhe bekimet qé i vijné seci-
lit prej nesh pér shkak té tempullit. Sé
dyti, nuk duhet té& harrojmé se udhéhi-
gemi nga njé profet i Peréndisé.

Déshmoj se ne udhéhiqemi vértet
nga njé profet i Peréndisé. Zoti e ri-
vendosi Kishén e Tij né ditét e mévon-
shme népérmjet Profetit Jozef Smith
dhe ne nuk duhet té harrojmé se jemi
udhéhequr nga njé zinxhir i pashké-
putur i profetéve té Peréndisé, qé nga
Jozefi deri te Brigami dhe pérmes ¢do
Presidenti pasues té Kishés deri te
profeti yné sot — Tomas S. Monsoni. E
njoh até, e nderoj até dhe e dua até.
Uné déshmoj se ai éshté profeti i Zotit
né toké sot.

Eshté déshira e zemrés sime qé,
sé bashku me fémijét dhe nipérit e
mbesat e mia, ne do ta nderojmé
trashégiminé e paraardhésve tané té
drejté — ata pionieré mormoné besniké
qé ishin té gatshém pér ta vendosur
¢do gjé né altar, pér té sakrifikuar dhe
pér té mbrojtur Peréndiné e tyre dhe
besimin e tyre. Lutem qé¢ secili prej
nesh do té jetojé i vérteté ndaj besimit
qé prindérit tané e kané dashur fort.
Né emrin e shenjté dhe té shenjtéruar
té Jezu Krishtit, amen. ll

Nga Plaku L. Tom Peri,
i Kuorumit t& Dymbédhijeté Apostujve

Bindja éshté njé simbol i besimit toné né urtésiné
dhe fuqiné e autoritetit mé té larté, madje Peréndisé.

brémjeve familjare qé kemi

organizuar uné dhe motra Peri

¢do té héné, u éshté rritur pa-
pritmas numri i pjesémarrésve. Véllai
im, vajza e tij, véllai i Barbarés dhe
njé mbesé e bashkéshorti i saj jané
shpérngulur né bllokun e godinave
prané apartamentit toné. Eshté e vet-
mja kohé qé jam bekuar duke e pasur
familjen me banim prané meje, qé
kur isha i vogél. Asokohe familja ime
jetonte né t& njéjtin bllok godinash me
disa pjesétaré té farefisit t& nénés sime.
Shtépia e gjyshit Soni ishte ngjitur né
anén veriore dhe shtépia e teze Emés
ishte ngjitur, né anén jugore té shté-
pisé soné. Né anén jugore té bllokut
té godinave, jetonte teze Jozefina dhe
né anén lindore ishte vendi ku jetonte
dajé Alma.

Gjaté djalérisé sime, ne ndérvep-
ronim me pjesétarét e farefisit toné
¢do dité dhe kalonim sé bashku caste
pune, loje dhe vizitash sé bashku. Ne
nuk mund t& bénim ndonjé ¢apkén-
l1ék t& madh pa u shkuar né vesh njé
raport nénave tona. Bota joné éshté
ndryshe tani — pjesétarét e shumicés
sé familjeve jané t& shpérndaré. Edhe
nése jetojné né njéfaré mase afér njéri-
tjetrit, ata shpesh nuk jetojné ngjitur

me njéri-tjetrin. Prapéseprapé, duhet
té besoj se djaléria ime dhe situata ime
e tanishme jané paksa si gielli, me pje-
sétaré t& dashur té familjes qé jetojné
prané njéri-tjetrit. Kjo mé shérben si
njé kujtues i vazhdueshém i natyrés

sé pérjetshme t& njésisé familjare.

Gjaté kohés qé po rritesha, uné
pata njé marrédhénie té vecanté me
gjyshin tim. Isha djali mé i madh né fa-
milje. Uné higja déborén nga shétitoret
né dimér dhe kujdesesha pér livadhin
e shtépisé song, t& shtépisé s€ gjyshit
tim e té shtépive té dy tezeve té€ mia.
Gjyshi, zakonisht, ulej né verandén
e pérparme teksa i kositja livadhin.
Kur mbaroja, ulesha para kémbéve t&
tij dhe bisedoja me t&. Ato caste jané
kujtime t& ¢muara pér mua.

Njé dité, e pyeta gjyshin se si do
ta dija nése po béja gjithnjé gjéné e
drejté, duke gené se jeta té paraqet
kaq shumé zgjedhje. Sikurse bénte
zakonisht gjyshi im, ai u pérgjigj me
njé pérvojé nga jeta né fermé.

Ai mé mésoi rreth stérvitjes sé njé
grupi kuajsh qé ata té punonin sé
bashku. Ai shpjegoi se njé grup kuajsh
duhet ta dijé gjithmoné se kush ur-
dhéron. Njé nga celésat pér martjen e
kontrollit dhe drejtimit t& njé kali jané



pajimet dhe frerét. Nése njé pjesétar i
grupit mendon ndonjéheré se nuk ka
nevojé t'i bindet vullnetit t& drejtuesit,
grupi nuk do té térheqé e punojé ku-
rré sé bashku pér ta rritur né maksi-
mum aftésiné e tij.

Tani le ta kéqyrim mésimin qé
mé dha gjyshi duke pérdorur kété
shembull. Cili éshté drejtuesi i grupit
té kuajve? Gjyshi im besonte se éshté
Zoti. Ai éshté personi me njé géllim e
njé plan. Ai &shté gjithashtu stérvitési
dhe mbéshtetési i grupit té kuajve dhe,
me radhé, i ¢donjérit prej kuajve. Drej-
tuesi i di gjérat mé miré dhe e vetmja
ményré qé njé kalé ta dijé se po bén
gjéné e drejté, éshté té jeté i bindur e
té ndjeké udhéhegjen e drejtuesit.

Me c¢faré po i pérqaste gjyshi im
pajimet dhe frerét? E besova atéherg,
sikurse e besoj tani, se gjyshi im po
mé mésonte té ndigja shtysat e Frymés
sé Shenjté. Me syté e mendjes sé tij,
pajimet dhe frerét ishin shpirtéroré.
Njé kalé i bindur, qé &shté pjesé e
njé grupi kuajsh té stérvitur miré, ka
nevojé pér meé tepér se njé térheqje

té buté freri nga drejtuesi pér té€ béré
saktésisht até qé ai do gé té bgjé. Kjo
térheqje e buté freri éshté e barasvler-
shme me zérin e geté e t& vogél me
té cilin Zoti na flet neve. Prej respektit
pér liriné toné té zgjedhjes, ajo nuk
éshté kurré njé térhegje e forté, e
dhunshme.

Burrat dhe graté qé i shpérfillin
shtysat e buta t& Shpirtit, shpesh do t&
mésojné, sikurse mésoi djali plangpri-
shés, népérmjet pasojave té natyr-
shme t& mosbindjes dhe té jetesés
sé shthurur. Qe vetém pasi pasojat
e natyrshme e pérulén djalin prang-
prishés gé ai “erdhi né vete” dhe i
dégjoi péshpéritjet e Shpirtit t'i thonin
té kthehej né shtépiné e té atit (shih
Lluka 15:11-32).

Ndaj, mésimi q¢ mé dha gjyshi
im, ishte gé té isha gjithnjé gati pér ta
pranuar térheqgjen e buté té frerit nga
Shpirti. Al mé mésoi se do ta merrja
gjithmoné njé shtysé té tillé, nése do
té ndryshoja ndonjéheré drejtim. Dhe
nuk do té isha kurré fajtor pér keq-
bérje mé té rénda, nése do ta lejoja

Shpirtin t'i udhérréfente vendimet
€ mia né jeté.

Sikurse pohon Jakobi [Bibél] 3:3:
“Ta, u véme fre né gojé kuajve, qé t&
na binden, dhe ta drejtojmé késhtu
gjithé trupin e tyre”.

Ne duhet t¢ jemi té ndjeshém ndaj
freréve tané shpirtéroré. Edhe me
térhegjen mé t& vogél té frerit nga Mé-
suesi, ne duhet té jemi té gatshém qé
ta ndryshojmé térésisht drejtimin toné.
Pér t'ia dalé mbané né jeté, ne duhet
t'i mésojmé shpirtit dhe trupit toné qé
té punojné sé¢ bashku né bindje ndaj
urdhérimeve té Peréndisé. Nése ua
véme veshin shtysave t€ buta t& Fry-
meés sé Shenjté, kjo mund t'i bashkojé
shpirtrat dhe trupat tané né njé qéllim
qé do té na udhérrefejé drejt kthimit
né shtépiné toné té pérjetshme qé té
jetojmé me Atin toné né Qiell.

Neni yné i treté i besimit, na méson
réndésiné e bindjes: “Ne besojmé se
népérmijet Shlyerjes sé Krishtit, i gjithé
njerézimi mund t€ shpétohet, me ané
té bindjes ndaj ligjeve dhe ordinanca-
ve t& Ungjillit”.

Lloji i bindjes qé pérshkroi gjyshi
im né shembullin e tij me grupin e
kuajve, kérkon edhe njé mirébesim t&
vecanté — qé éshté, njé besim té ploté
te drejtuesi i grupit. Prandaj, mésimi
qé mé dha gjyshi, pérmendte tértho-
razi edhe parimin e paré té ungjillit —
besimin te Jezu Krishti.

Apostulli Pal na mésoi: “Dhe besimi
é&shté siguria e gjérave qé shpreso-
hen, tregim i gjérave qé nuk shihen”
(Hebrenjve 11:1). Pastaj Pali pérdori
shembuijt e Abelit, Enokut, Noeut dhe
Abrahamit pér t& dhéné mésim mbi
besimin. Ai u pérgendrua te historia
e Abrahamit, pasi Abrahami éshté ati
i besnikéve:

“Me ané té besimit Abrahami, kur
u thirr, u bind t& shkojé né até vend qé
do té merrte pér trashégim; dhe u nis
pa ditur se ku po shkonte.

Me ané t& besimit Abrahami banoi
né tokén e premtuar, si né njé dhe
t€ huaj. . ..

Me ané té besimit edhe veté
Sara, ndonése e kishte kaluar mo-
shén, mori fuqi té€ béhet me barré
dhe té lindé, sepse e konsideroi bes-
nik até qé i kishte béré premtimin”
(Hebrenjve 11: 8-9, 11).

Ne e dimé se népérmjet birit t& Ab-
rahamit dhe Sarés, Isakut, Abrahamit
dhe Sarés iu dha njé premtim — prem-
timi i pasardhésve “té shumté sa yjet
e giellit dhe si réra qé &shté né breg
té detit dhe qé nuk numérohet dot”
(shih vargun 12; shih edhe Zanafilla
17:15-16). Dhe pastaj besimi i Abra-
hamit u vu né prové né njé ményré
qé shumé prej nesh do ta quanin té
papérfytyrueshme.

E kam pérsiatur né shumé raste
historiné e Abrahamit dhe t& Isa-
kut dhe ende nuk besoj se e kuptoj
plotésisht besnikériné dhe bindjen e
Abrahamit. Ndoshta mund ta pérfy-
tyroj duke mbledhur plackat pér t'u
nisur herét njé méngjes, por si i hodhi
aj té gjithé ato hapa né krah té djalit
té tij, Isakut, né njé udhétim treditor
nga fundi i malit Moriah? Si i mbajtén
ata druté pér zjarr deri lart né mal? Si
e ndértoi ai altarin? Si e lidhi ai Isakun
dhe e shtriu mbi altar? Si ia shpjegoi
djalit se ai do té ishte flijimi? Dhe si e
pati ai forcén ta ngrinte thikén pér té
vraré té birin? Besimi i Abrahamit e
fugizoi até pér ta ndjekur udhéheqgjen
e Peréndisé me saktési, deri né castin
e mrekullueshém, kur njé engjéll i

thérriti nga qielli dhe i njoftoi Abraha-
mit se ai e kishte kaluar provén e tij
té ankthshme. Dhe mé pas, engjélli i
Zotit pérsériti premtimet e besélidhjes
me Abrahamin.

E pranoj se sfidat qé lidhen me té
pasurin e besimit te Jezu Krishti dhe
me bindjen, do t& jené mé té véshtira
pér disa njeréz se pér disa té tjere.
Kam mjaft vite pérvojé pér ta ditur
se personaliteti i kuajve mund té jeté
shumé i ndryshém dhe, prandaj, disa
kuaj mund té jené mé t& lehté apo
mé té véshtiré pér t'u stérvitur dhe se
larmia e njerézve €shté tej mase mé e
madhe. Cdonjéri prej nesh, &shté njé
bir apo bijé e Peréndisé dhe ne kemi
njé histori té pashoqe paratokésore e
tokésore. Sipas rrethanave, ka shumeé
pak zgjidhje qé u shkojné pér shtat
té gjithéve. Dhe késhtu, uné e pranoj
natyrén e jetés me pérpjekje dhe gabi-
me dhe, mé e réndésishmja, nevojén
e vazhdueshme pér parimin e dyté t&
ungjillit, madje pendimin.

Eshté gjithashtu e vérteté se koha
gjaté sé cilés jetoi gjyshi im, ishte njé
kohé mé e thjeshté, vecanérisht pér sa
u pérket zgjedhjeve midis té drejtés e
té gabuarés. Ndérkohé qé disa njeréz
shumeé t& zgjuar dhe té mprehté
mund t€ besojné se kohét tona mé
té ndérlikuara duan zgjidhje gjithnjé
e mé té ndérlikuara, uné jam shumé
larg bindjes se ata kané t& drejté.
Pérkundrazi, uné jam i mendimit se
ndérlikimi i sotém do thjeshtési mé té
madhe, si pérgjigjja qé gjyshi im i dha
pyetjes sime t& singerté rreth ményrés
se si ta bé&ja dallimin midis té drejtés e
té gabuarés. E di se ajo qé kam pér t&
ofruar sot &shté njé formulé e thjeshte,
por mund té déshmoj pér ményrén se
sa miré ka funksionuar pér mua. Jua
rekomandoj dhe madje ju sfidoj, qé
t'i vini né prové fjalét e mia dhe, nése
e béni, ju premtoj se ato do t’ju ¢cojné
né qartési té zgjedhjes kur té jeni té



bombarduar me zgjedhje e pérgjigje
té thjeshta pér pyetje qé i péshtjelloj-
né té diturit dhe ata qé mendojné se
jané té mencur.

Shumé shpesh, ne mendojmé
pér bindjen si ndjekje pésore e pa u
menduar té urdhrave apo diktateve
t€ njé autoriteti mé t& larté. Faktikisht,
né mé té€ mirén e saj, bindja éshté njé
simbol i besimit toné né urtésiné dhe
fuginé e autoritetit mé té larté, madje
Peréndisé. Kur Abrahami tregoi bes-
nikéri dhe bindje té& palékundur ndaj
Peréndisé, madje edhe kur u urdhérua
ta flijonte t& birin, Peréndia e shpétoi
até. Né ményré t€ ngjashme, kur ne e
tregojmé besnikériné toné népérmjet
bindjes, Peréndia pérfundimisht do té
na shpétojé.

Ata qé mbéshteten vetém te vetja
dhe ndjekin vetém déshirat dhe prirjet
e tyre vetjake, jané shumé t& kufizuar
kur krahasohen me ata qé e ndje-
kin Peréndiné dhe ecin me trokun e
mprehtésisé, fuqisé dhe dhuratave té
Tij. Eshté théné se ai qé vetém pér
vete mendon, éshté si njé pemé qé
fruté nuk léshon. Bindja e forté dhe e
gjallé éshté gjithcka pérvecse e dobét
apo pésore. Ajo €shté mjeti, me ané té
té cilit, ne e shpallim besimin toné te
Peréndia dhe e cilésojmé veten pér t&
marré fuqité e giellit. Bindja éshté njé
zgjedhje. Ajo éshté zgjedhja midis njo-
hurisé e fuqisé soné té kufizuar dhe
mengurisé e plotfuqisé sé pakufizuar
té Peréndis€. Sipas mésimit qé¢ mé dha
gjyshi im, t& ndierit e frerit shpirtéror
né gojén toné dhe ndjekja e udhéheq-
jes sé drejtuesit, €shté njé zgjedhje.

Qofshim trashégimtaré t& besélidh-
jes dhe farés s¢ Abrahamit népérmjet
besnikérisé dhe me ané t& marrjes sé
ordinancave té ungjillit té rivendosur.
Ju premtoj se bekimet e jetés sé pérjet-
shme jané né dispozicion té gjithkuijt
qé éshté besnik e i bindur. Né emrin
e Jezu Krishtit, amen. ll

Nga Plaku Lorens E. Korbrixh,
i Té Shiafedhjetéve

Zbulesat e derdhura mbi Jozef Smithin vértetojné se ai ishte

njé profet i Peréndisé.

Vegimi i Paré

Njé djalosh lexon Biblén dhe syté i
ndalen te njé fragment i vetém i shkri-
mit t& shenjté. Ky éshté njé cast qé do
t& ndryshojé botén.

Ai pret me ankth té dijé se cila
kishé mund ta ¢ojé até tek e vérteta
dhe shpétimi. Ai ka provuar pothu-
ajse ¢do gjé tjetér dhe tani i kthehet
Biblés e lexon kéto fjalé: “Por né qofté
se ndonjérit nga ju i mungon urtia, le
té kérkojé nga Peréndia, qé u jep t&
gjithéve pa kursim, pa qortuar, dhe atij

»1

do t'i jepet”™.

Ai i pérsiat ato né ményré té
pérséritur. Shkéndija e paré e drités
pérshkon errésirén. A &shté kjo pér-
gjigjja, rrugédalja nga ngatérresa dhe
errésira? A mund té€ jeté kaq e thjesh-
té? Kérkoji Peréndisé dhe Ai do t& pér-
gjigjet? Me kalimin e kohés ai vendos
se, ose duhej t'i kérkojé Peréndisé ose
pérgjithmoné té mbetet né errésiré
dhe ngatérresé.

Dhe prapéseprapé, sado né ankth
qé éshté, ai nuk vrapon né njé cep té
geté dhe bén shpejt e shpejt njé lutje
té ngutur. Ai éshté vetém 14 vjeg, por
né nxitimin e tij pér t& marré dituri,
ai nuk éshté i nxituar. Kjo nuk do
té jeté thjesht njé lutje ¢farédo. Ai
vendos ku té shkojé dhe kur ta béjé
pérpjekjen. Pérgatitet t& flasé me
Peréndiné.

Dhe mé pas dita vjen. Eshté “mén-
gjesi i njé dite té€ bukur, té kthjellét, né
fillim té pranverés sé vitit [1820]”2. Ai
ecén i vetém né getésiné e pyllit aty
prané, nén pemét qé lartésohen mbi
té. Arrin te vendi ku vendosi mé pér-
para pér té shkuar. Gjunjézohet dhe
tregon déshirat e zemrés sé tij.

Duke pérshkruar até ¢faré ndodh
meé pas, ai thoté:

“Uné pashé njé shtyllé drite tamam
mbi kokén time, mé e shkélqyeshme
se dielli, e cila zbriti gradualisht derisa
ra mbi mua.

